
СООПШТЕНИЕ ЗА МЕДИУМИ 
 

Социјален дијалог за подобра работна средина  
 
Проектот на УСАИД за деловно опкружување го промовира социјалниот дијалог 
уште од 2006 година, со цел да помогне во создавањето на поволна бизнис клима 
преку подобрување на комуникацијата помеѓу работодавачите, синдикатите и 
владините органи. Социјалниот дијалог е процес на преговарање или едноставно 
размена на информации поврзани со прашања од заеднички интерес кои се 
однесуваат на економската и социјалната политика. Тој промовира градење на 
консензус и рамноправно учество на главните засегнати страни во полето на 
трудот. 
 
“Наша цел е да помогнеме во градењето на поволна бизнис клима преку развој 
на социјалниот дијалог помеѓу трите партнери во трудовите односи” рече Мајкл 
Фриц, Директор на Мисијата на УСАИД во Македонија. “Социјалниот дијалог не е 
само едноставно изразување на ставовите на трите страни. Тоа е пристап на 
соработка кон решавањето на проблемите, кој треба да постои на локално ниво, 
и треба да гради ефективна соработка и доверба помеѓу социјалните партнери 
во општините” истакна тој. 
 
Проектот на УСАИД за деловно опкружување, во соработка со Министерството за 
труд и социјална политика и Меѓународната организација на трудот, одржаа 
Семинар за социјален дијалог, со фокус на создавањето инфраструктура за 
социјален дијалог на локално ниво. Темите на кои се дискутираше ги вклучуваа  и 
импликациите на меѓународните стандарди на трудот за колективно 
преговарање; воспоставување и подготовка на акциони планови за ефективен 
социјален дијалог на локално ниво. 
 
Забелешка до уредниците:     

 
Американскиот народ, преку УСАИД има инвестирано околу $500 милиони во Македонија од 1993 
година. УСАИД спроведува проекти кои креираат работни места, ја намалуваат корупцијата и ги 
подготвуваат македонските студенти да станат активна работна сила. Овие иницијативи го 
подобруваат квалитетот на животот и ја поддржуваат македонската транзиција кон стабилна и 
просперитетна демократија. УСАИД обезбедува економска и хуманитарна помош во преку 100 
земји. За повеќе информации, посетете ја веб страната: http://macedonia.usaid.gov. 

 


